
ТАҚРИЗ
ба автореферати диссертатсияи Раҳмонов Ҳафиз Азизович дар 
мавзуи «Фазлиддин Муҳаммадиев ва таҳаввули ҳикояи муосири 
тоҷик (солҳои 60-80-уми асри XX)» барои дарёфти дараҷаи илмии 
номзади илми филология аз рӯйи ихтисоси 10.01.01 - Адабиёти 
тоҷик; равобити адабӣ

Аз фишурдаи диссертатсия маълум аст, ки он ба мавзуи муҳим дар 
адабиётшиносии тоҷикӣ бахшида шудааст. Дар воқеъ ҳикоя дар адабиёти 
воқеъгарои тоҷикӣ аз жанрҳои асосӣ ва серистеъмол ба шумор рафта, дар 
аксари маврид намоёнгари ҳунари нависанда будааст. Ф. Муҳаммадиев аз ин 
ҷараён холӣ нест, балки аз навпардозон дар ҳикоянависии тоҷик аст. Зиёда аз 
он вай ҳикояи тоҷикро ба пояи сифатан наве боло бурдааст.

Муаллифи рисола кори хубе мекунад, ки ҷойгоҳи Муҳаммадиевро дар 
раванди адабии солҳои 60-80 ба баррасӣ мекашад ва дар ин замина (контекст) 
ба бозгӯйи хусусиятҳои хос ва ибтикороти нависанда даст меёбад.

Рисола ба ҷуз аз бахшҳои муқаддима ва натиҷагириҳо, аз се боб иборат 
аст.

Боби аввал ба масъалаи ҷойгоҳи ҳикоя дар эҷодиёти Ф. Муҳамйадиев 
бахшида шуда, муаллиф зарур донистааст, ки маълумоти назарӣ дар бораи 
истилоҳи ҳикоя ироа кунад, он ва имконияти онро аз жанрҳои хурди дигар, аз 
ҷумла, очерк баён намояд. Минбаъд, дар фасли дувум масъалаи камолоти 
шахсияти адабии нависанда дар эҷоди асари хурду бузург - ҳикоя, қисса ва 
румон аз назари шаклгирии Ф. Муҳаммадиев аз назар гузаронида мешавад. 
Дар идома, дар фасли севум, вазъи умумии ҳикоянависӣ дар заминаи аҳли 
таҳқиқ тавсифи дуруст шуда, таҳаввулоти ба он овардаи Ф. Муҳаммадиев 
баршумурда мешавад.

Боби дувуми рисола - «Мухтасоти сохторию поэтикии ҳикояҳои 
Фазлиддин Муҳаммадиев» ном дорад. Он ба масъалаи истифодаи шаклҳои 
гуногуни сужа (пайранг), шаклҳои ривоятпардозӣ (яъне нарратология), ки 
шаклу тағйирро дар нутқи адабӣ дар назар дорад, намудҳои нақлу таҳкия ва 
ниҳоят махсусиятҳои сабкии ҳикояҳои ҳаҷвии нависандаро ба пажӯҳиш 
кашидааст.

Ба масъалаҳои муҳтаво ва дарунмоя як боб - боби сеюм ихтисос дода 
шудааст. Муаллифи рисола мундариҷаи ҳикоёти Ф. Муҳаммадиевро иртибот 
ба мақолаҳои реализми сотсиалистй - халқият, ҳизбият ва мушаххас будан ва 
андешаи худаш, маҳдудиятҳои нависандаро низ зикр менамояд. Дар ҳамин 
мавқеъ ба дарунмояи ҳикояҳо низ равшанӣ андохта мешавад.

Муаллиф масъаларо дақиқ дарк карда, дар заминаи адабиёти илмӣ ва 
назарӣ аз пешинаи таҳқиқи густардаеро анҷом додааст. Дар маҷмуъ, 
диссертатсия дар савияи болои илми муосири адабиётшиносӣ навишта 
шудааст.

Ба фикри мо кор аз баъзе норасоиҳо орӣ нест:
- Истифодаи истилоҳҳоро бояд якранг сохт. Ҳоло истилоҳҳое чун 

мушаххас ва малмус (с. 23) аз мақулаҳои реализми сотсиалистӣ 
мавҳуманд;
Ба баъзе аз хурдагириҳои муаллифи рисола дар мавриди забони 
осори Ф. Муҳаммадиев, хусусан серистеъмолӣ аз шеваҳо, розӣ шуда 
наметавон. Онҳо бештар дар осори ҳаҷвӣ истифода шуда, нияти 
бадеиро иҷро мекунад.

Автореферати диссертатсия, гузоришҳои илмӣ ва мақолаҳои ба чоп 
расонидаи Раҳмонов Ҳафиз Азизович муҳтавои асосии диссертатсияро 
инъикос намуда, аз лаёқати баланди илмии диссертатсиянавис гувоҳӣ 
медиҳанд.

Диссертатсияи Раҳмонов Ҳафиз Азизович дар мавзуи «Фазлиддин 
Муҳаммадиев ва таҳаввули ҳикояи муосири тоҷик (солҳои 60-80-уми асри 
XX)» таҳқиқоти анҷомёфта буда, дар сатҳи баланди илмӣ таълиф шудааст. 
Диссертатсия бо муҳиммият, навгонии илмӣ ва арзиши назарию амалиаш ба 
талаботи КОА-и назди Президенти ҶТ ҷавобгӯ буда, муаллифи он барои 
дарёфти дараҷаи илмии номзади илми филология аз рӯйи ихтисоси 10.01.01 - 
Адабиёти тоҷик; равобити адабӣ сазовор мебошад.

Номзади илми филология, ходими 
пешбари илмии Институти забон ва 
адабиёти ба номи Абӯабдуллоҳи 
Рӯдакии АМИТ Набиев А.М.

Имзои А.М. Набиевро тас 
Нозири калони кадрҳов^Й^ 
забон ва адабиёти ба 
Абӯабдуллоҳи Рӯдаки

нам:

он,

Нарзиқулова Ҳ.М.
№^0£3.

КБАИ 
Дрҳо

Нишонй: 734025, Ҷумхур
шаҳри Душанбе, хиёбони Рӯдаки, 21
Тел: (+992) 221-70-30; 221-32-02
Е-таП: 1га@таП.ги; апаЬаУ146@таП.ги

